
I. DISPOSICIONS XERAIS
CONSELLERIA DE SANIDADE

ORDE do 13 de xaneiro de 2022 pola que se prorroga a Orde do 22 de outubro
de 2021 pola que se establecen medidas de prevencion especificas como
consecuencia da evolucion da situacion epidemioloxica derivada da COVID-19
na Comunidade Auténoma de Galicia e se modifica a Orde do 14 de setembro
de 2021 pola que se aproba o novo Plan de hostalaria segura da Comunidade
Auténoma de Galicia.

Mediante a Resolucion do 21 de outubro de 2021, da Secretaria Xeral Técnica da Con-
selleria de Sanidade, dase publicidade ao Acordo do Consello da Xunta de Galicia, do 21
de outubro de 2021, polo que se declara a finalizacion da situacidon de emerxencia sanitaria
no territorio da Comunidade Auténoma de Galicia, declarada polo Acordo do Consello da
Xunta de Galicia do 13 de marzo de 2020, como consecuencia da evolucion da epidemia
do coronavirus COVID-19.

A finalizacion da aplicacién dos mecanismos extraordinarios derivados da lexislacién
de proteccién civil debe entenderse, naturalmente, sen prexuizo de que continden sendo
necesarias, mentres permaneza a pandemia, medidas de prevencion de acordo coa lexis-
lacion sanitaria en vigor.

Neste sentido, a Lei estatal 2/2021, do 29 de marzo, de medidas urxentes de prevencion,
contencion e coordinacién para facer fronte a crise sanitaria ocasionada pola COVID-19,
prevé no seu artigo 2.3 que as medidas contidas nos seus capitulos Il, lll, IV, V, VI e VIl e
na disposicion adicional quinta seran de aplicacion en todo o territorio nacional ata que o
Goberno declare de maneira motivada e de acordo coa evidencia cientifica dispofible, logo
do informe do Centro de Coordinacion de Alertas e Emerxencias Sanitarias, a finalizacion da
situacion de crise sanitaria ocasionada pola COVID-19. O Goberno consultara as comuni-
dades autdbnomas no seo do Consello Interterritorial do Sistema Nacional de Saude con ca-
racter previo a finalizacién da situacién de crise sanitaria a que se refire o paragrafo anterior.

Na actualidade, como se deduce do informe da Direccién Xeral de Saude Publica que
se cita posteriormente, segue existindo unha situacién de crise sanitaria que determina,
por exemplo, que siga sendo de aplicacidon o deber de cautela e de proteccion establecido
no artigo 4 da lei, de tal xeito que todos os cidadans deberan adoptar as medidas necesa-

rias para evitar a xeracion de riscos de propagacion da enfermidade COVID-19, asi como
a propia exposicion a eses riscos, conforme o que se establece nesta lei. Tal deber de
cautela e proteccidn sera igualmente exixible aos titulares de calquera actividade regulada
nesta lei.

Deste xeito, seguen sendo de aplicacién as previsions desta lei sobre o uso obrigatorio
de mascaras, a regulacién das distintas actividades e a distancia de seguridade interper-
soal minima.

En particular, debe terse en conta que seguiran sendo de aplicacion os mecanismos
de tutela previstos na lexislacién sanitaria. A Lei organica 3/1986, do 14 de abril, de
medidas especiais en materia de saude publica, conforma, xunto coa Lei 14/1986, do
25 de abril, xeral de sanidade; a Lei 16/2003, do 28 de maio, de cohesién e calidade do
Sistema nacional de saude, e a Lei 33/2011, do 4 de outubro, xeral de saude publica,
o corpo normativo fundamental da accion de tutela da saude publica a nivel estatal, ao
cal se debe unir a lexislacion autondémica reguladora da proteccion da saude publica no
marco de competencias autondmico, como é o caso, na Comunidade Autbnoma galega,
da Lei 8/2008, do 10 de xullo, de saude de Galicia. En efecto, recéllense na devandita
normativa medidas que as autoridades sanitarias poderan acordar para tutelar a sau-
de publica en situaciéns de risco, co fin de cumprir o mandato contido no artigo 43 da
Constitucién espafiola, que despois de proclamar o dereito a proteccién da saude dispdén
que lles compete aos poderes publicos organizar e tutelar a saude publica, a través de
medidas preventivas e das prestacions e servizos necesarios, e que a lei establecera os
dereitos e deberes de todos ao respecto. Este marco normativo débese completar, unha
vez atendida a posible afectacién que tales medidas poden ter sobre os dereitos funda-
mentais, coa necesidade de intervencion xudicial.

Malia o anterior, a crise da COVID-19 puxo de manifesto a necesidade de contar cunha
maior densidade normativa no que respecta a articulacion dos mecanismos extraordinarios
que recolle a lexislacion sanitaria para tutelar a saude publica ante crises sanitarias.

Neste sentido, a Lei de saude autondmica foi modificada pola Lei 8/2021, do 25 de fe-
breiro, no exercicio da competencia autondémica en materia de sanidade interior, recollida
no artigo 33 do Estatuto de autonomia de Galicia, para introducir na lei as modificaciéns
necesarias co fin de facer fronte a necesidade de contar cun marco normativo claro na ma-
teria que ofreza a necesaria seguridade xuridica, tanto para quen debe intervir na adopcion
das medidas e na sua inspeccion, vixilancia, control e sancién como para as persoas desti-
natarias destas. En particular, unha das principais finalidades desta lei é, asi, concretar as

medidas que, tendo en conta o disposto na lexislacion sanitaria estatal, de rango organico
e ordinario, poden ser adoptadas polas autoridades sanitarias galegas para a proteccion
da saude publica, asi como regular os requisitos que se deben cumprir para a sua correcta
adopcion, con especial atencidon as exixencias de motivacion e de proporcionalidade.

Resulta necesario un comportamento social de cautela e autoproteccion asentado fun-
damentalmente nas premisas de hixiene frecuente das mans, de distancia interpersoal mi-
nima, uso de mascaras cando non sexa posible manter a distancia minima interpersoal, asi
como cando se estea en contornos con moita xente, especialmente en espazos pechados;
de limpeza, hixiene e ventilacion dos espazos utilizados e, especialmente, de adopcion
de medidas de illamento e comunicacion cos servizos de saude tan axifia como se tefian
sintomas compatibles coa COVID-19.

Unha vez sentado o anterior, a evolucién da situacion epidemioldxica e sanitaria na Co-
munidade Auténoma de Galicia fai necesario que as autoridades sanitarias autonémicas
sigan adoptando determinadas medidas de prevencién orientadas a conter a propagacion
da infeccion e dirixidas a facer fronte a crise sanitaria derivada da COVID-19.

De acordo co exposto, a persoa titular da Conselleria de Sanidade, como autoridade
sanitaria, debe continuar establecendo as intervenciéns publicas necesarias para garantir
os dereitos e deberes sanitarios da cidadania e, en particular, adoptar as medidas previs-
tas no artigo 38 da Lei 8/2008, do 10 de xullo, de saude de Galicia, que sexan necesarias
atendendo a evolucién da pandemia.

Asi, mediante a Orde do 22 de outubro de 2021, establecéronse medidas de preven-
cion especificas como consecuencia da evolucion da situacion epidemioloxica derivada
da COVID-19 na Comunidade Auténoma de Galicia. Estas medidas consisten, en moitos
casos, na fixaciéon de capacidades maximas e na determinacion de regras que se deben
observar para o desenvolvemento das distintas actividades recollidas no seu anexo, xa que
as evidencias cientificas apoian as politicas de control de limitacion e capacidades e a sua
eficacia fronte a outras politicas sen esta limitacién, pero con reducién xeneralizada da mo-
bilidade. Todo isto ampara a efectividade e a eficiencia das medidas de control focalizadas
nos sectores de maior risco. A isto Unese que a maior parte dos gromos se producen nun
contexto social, como consecuencia de exposicions prolongadas as secrecions respirato-
rias que se emiten en forma de aerosois que contefien o virus. Nesta lina hai estudos que
proban que, dentro das intervencions non farmacoléxicas, as relacionadas coa diminucion

dos contactos sociais no interior de establecementos tefien a capacidade de minorar a
velocidade de transmision.

A Orde do 26 de outubro de 2021 modificou a Orde do 22 de outubro de 2021 pola que
se establecen medidas de prevencidon especificas como consecuencia da evolucién da
situacion epidemioldxica derivada da COVID-19 na Comunidade Autdbnoma de Galicia e se
modifica a Orde do 14 de setembro de 2021 pola que se aproba o novo Plan de hostala-
ria segura da Comunidade Autdbnoma de Galicia. A finalidade desta modificacion era a de
adaptar a evolucién da situacion epidemioléxica as medidas contidas nela que regulaban
as actividades desenvolvidas en cines, teatros, auditorios e espazos similares, asi como
en establecementos destinados a espectaculos publicos e actividades recreativas. Tamén
foron obxecto de modificacion mediante a citada orde as regras sanitarias aplicables a
realizacidon de procesos selectivos por parte das administracions publicas e das entidades
do sector publico.

Asi mesmo, mediante a Orde do 26 de outubro de 2021 pola que se prorrogou e se
modificou a Orde do 6 de outubro de 2021 pola que se aproba a exixencia de determi-
nadas medidas de prevencion especificas como consecuencia da evolucion da situacion
epidemioléxica derivada da COVID-19 na Comunidade Auténoma de Galicia no que se
refire & actividade dos albergues turisticos, introduciase unha nova modificaciéon na Orde
do 22 de outubro, coa finalidade de adaptar a regulacion dos albergues contida nela as
modificacions introducidas na referida orde, que permitian que a ocupacion chegase ao
100 % no caso do cumprimento da medida preventiva de seguridade sanitaria consistente
na exhibicion de documentacion que acredite o cumprimento de determinados requisitos
para a ampliacion ata un 100 % das prazas nos espazos de aloxamento compartido nos
albergues turisticos.

Posteriormente, a Orde do 22 de outubro foi prorrogada e modificada pola Orde do 25
de novembro de 2021 e pola Orde do 15 de decembro de 2021, que estendeu a eficacia
das medidas contidas nela ata as 00.00 horas do dia 18 de xaneiro de 2022.

Polo que atinxe as actividades de hostalaria, restauracion e lecer nocturno, debe sa-
lientarse que a sua regulacién, que se contén na Orde do 22 de outubro, se completa coa
recollida na Orde do 14 de setembro de 2021, pola que se aproba o novo Plan de hostalaria
segura da Comunidade Auténoma de Galicia, e na Orde do 29 de setembro de 2021, pola
que se aproba o novo Plan de lecer nocturno da Comunidade Auténoma de Galicia. Ambas
as duas ordes foron obxecto de sucesivas modificacions coa finalidade de adaptar o seu
contido a evolucion da situacion epidemioléxica na Comunidade Autonoma.

Mediante a Orde do 15 de decembro de 2021 prorrogouse e modificouse a Orde do 22
de outubro de 2021 pola que se establecen medidas de prevencion especificas como con-
secuencia da evolucion da situacion epidemioldxica derivada da COVID-19 na Comunidade
Autéonoma de Galicia, e modificouse a Orde do 14 de setembro de 2021 pola que se aproba
o novo Plan de hostalaria segura da Comunidade Auténoma de Galicia. As modificacidns
introducidas foron puntuais nas suas regras, que atinxen a eliminacion da posibilidade de
realizacion de cocteles e actos de recepcion con aperitivo e publico de pé. Estas limitacidns
estaban fundamentadas nos datos epidemioldxicos, asi como na crecente explosividade
dos contaxios, que afectan a celebracién de cocteles e actos de recepcién con aperitivo e
publico de pé en cerimonias nupciais e outras celebraciéns e eventos.

Finalmente, mediante a Orde do 29 de decembro de 2021 modificaronse a Orde do
22 de outubro de 2021, pola que se establecen medidas de prevencion especificas como
consecuencia da evolucion da situacion epidemioldxica derivada da COVID-19 na Comuni-
dade Autonoma de Galicia; a Orde do 14 de setembro de 2021 pola que se aproba o novo
Plan de hostalaria segura da Comunidade Auténoma de Galicia, e a Orde do 29 de setem-
bro de 2021, pola que se aproba o novo Plan de lecer nocturno da Comunidade Auténoma
de Galicia.

As modificacions realizadas o 29 de decembro de 2021 vifian impostas non s6 pola
situacién epidemioloxica sendn pola necesidade de establecer mecanismos e regras para
o control dunha situacién epidémica explosiva, partindo da experiencia previa adquirida
ao abeiro das medidas adoptadas no Nadal do ano pasado, como antecedente inmediato.

Ademais, o Real decreto lei 30/2021, do 23 de decembro, polo que se adoptan medidas
urxentes de prevencion e contencién para facer fronte a crise sanitaria ocasionada pola
COVID-19, modificou o artigo 6 da Lei 2/2021, do 29 de marzo, de modo que estableceu o
uso obrigatorio de mascaras en persoas de seis anos en diante na via publica, en espazos
ao aire libre e en espazos pechados de uso publico ou que se atopen abertos ao publico,
asi como nos transportes. Con todo, exceptiase o uso da mascara en exteriores durante a
practica de deporte individual e tamén durante a realizacion de actividades que non sexan
de caracter deportivo, pero que se realizan en espazos naturais, sempre que en ambos 0s
casos se mantefia a distancia minima de 1,5 metros con outras persoas que non sexan
conviventes.

Coa finalidade de adaptar a regulacién relativa ao uso de mascaras ao disposto no ci-
tado Real decreto lei 30/2021, do 23 de decembro, mediante a Orde do 29 de decembro
de 2021 modificaronse a Orde do 22 de outubro de 2021 pola que se establecen medidas

de prevencion especificas como consecuencia da evolucion da situacion epidemiolédxica
derivada da COVID-19 na Comunidade Auténoma de Galicia e a Orde do 14 de setembro
de 2021 pola que se aproba o novo Plan de hostalaria segura da Comunidade Autbnoma
de Galicia. Tamén se aclarou o concepto de espazos naturais para os efectos da aplicacion
da Orde do 22 de outubro, coa finalidade de acadar unha maior seguridade xuridica.

Por outra banda, tamén se estableceu que o publico debera permanecer sentado nas
actividades desenvolvidas en cines, teatros, auditorios e espazos similares, asi como en
establecementos destinados a espectaculos publicos e actividades recreativas. A mesma
regra sera de aplicacion aos espectaculos musicais e artisticos desenvolvidos ao aire libre.
Tamén se reduciu a dez persoas por mesa ou agrupacion de mesas 0 numero maximo de
persoas que poderan permanecer nas terrazas dos establecementos de hostalaria, restau-
racién e lecer nocturno.

De conformidade co exposto, a prérroga das medidas adoptadas vén determinada pola
evolucién da situacion epidemiolodxica e sanitaria da Comunidade Autdonoma.

Asi, do informe da Direccion Xeral de Saude Publica, do 11 de xaneiro de 2022, desta-
canse o0s seguintes datos:

A analise da tendencia diaria mostra, desde o 21 de xullo, tres tramos con diferente ten-
dencia. Nos dous primeiros esta tendencia é decrecente, ainda que con diferentes veloci-
dades de decrecemento. Non obstante, desde o 10 de outubro, obsérvase un claro cambio
na tendencia, que pasa a ser crecente, cunha porcentaxe de cambio diaria do 6,9 %.

O dia 8 de xaneiro, a taxa de incidencia a 14 dias é de 2.152,6 casos por 100.000 habi-
tantes. Se o comparamos coa incidencia do dia 29 de outubro, de 18,17 casos por 100.000
habitantes, ao inicio da sexta onda, supén un incremento do 11.747 %.

A porcentaxe de positividade das probas diagnosticas superou o 3 % establecido en
Galicia como nivel deste indicador de seguimento, e o 8 de xaneiro esta no 20,7 % en 7
dias. Desde 0 4 ao 8 de xaneiro notificaronse un total de 20.314 casos novos de COVID-19.

En canto a incidencia acumulada a 14 dias por grupos de idade de Galicia, o grupo de
20 a 29 anos € o que presenta a incidencia mais elevada, seguido dos grupos de 12 a 19
anos e de 30 a 39 anos.

Ataxa de hospitalizacion en unidades de agudos nos ultimos 7 dias aumentou, pasando
de 10,4 ingresos por 100.000 habitantes o 1 de xaneiro a 11,7 o dia 8 de xaneiro. No que
atinxe as unidades de criticos (UCI), observouse un descenso con respecto a semana an-
terior, xa que o 1 de xaneiro a taxa de ingresos por 100.000 habitantes era de 1,07 e o dia
8 de xaneiro foi de 0,93.

Segundo a ultima actualizacién do Ministerio de Sanidade (Actualizacién n°® 538. Enfer-
midade polo coronavirus (COVID-19)), cos ultimos datos dispoiibles as 15.00 horas do 10
de xaneiro, o0 numero de persoas hospitalizadas en Galicia ascende a 466 e na UCI a 48.

Como resumo, os indicadores epidemioldxicos seguen a amosar un aumento, espe-
cialmente na taxa de incidencia; polo tanto, o risco de que siga a aumentar hai que telo en
consideracion xa que o virus esta a ter unha circulaciéon cada vez maior, tanto en Espana
coma nos paises da nosa contorna e no resto do mundo.

O informe da Direccion Xeral de Saude Publica compara os datos da terceira e quinta
ondas cos datos actuais da sexta onda e observa, para o total de Galicia, un descenso pro-
gresivo das porcentaxes de hospitalizacion en planta e na UCI, asi como das defuncions, o
cal pode reflectir a efectividade da vacina na prevencién de casos graves de enfermidade
e falecemento pola COVID-19.

Porén, debe terse en conta que o informe tamén pondera as estimacions do nimero de
ingresos posibles por semana partindo do risco de ingreso nos ultimos 14 dias en planta
e na UCI para o total de Galicia, tendo en conta distintos supostos de nimero de casos
diarios. Asi mesmo, considéranse outros escenarios en que aumente o risco de hospitali-
zacion. Estes datos e a sua evolucion deben terse en conta para a proteccion do sistema
sanitario.

Pola sua parte, a porcentaxe de ingresos dos casos dos ultimos 7 e 14 dias € de 1,2 %
e 1,1 %, respectivamente, nas unidades de agudos, e de 0,1 % e 0,1 %, a 7 e 14 dias,
nas unidades de criticos. Estas taxas de ingresos por numero de casos son sensiblemente
inferiores as das ondas anteriores. Porén, debe tamén ponderarse o factor da idade dos
infectados. Asi, nos ultimos 7 dias, os casos de COVID-19 no grupo de idade de mais de
65 anos presentaron unha porcentaxe de ingreso en unidade de hospitalizacién do 6,5 %.

Por outro lado, cabe destacar que a porcentaxe de casos orfos é do 54,5 %, en ascenso
respecto de semanas previas, o que indica unha situacion de transmisién comunitaria.

Ante a situacion actual, coas taxas actuais de incidencia a 7 e a 14 dias, cunha elevada
porcentaxe de positividade das probas diagndsticas realizadas e cun aumento da preva-
lencia da variante Omicron, que xa é o 85 %, que ten unha transmisibilidade superior &
variante Delta, predominante ata o de agora, esta xustificada a necesidade de manter as
medidas adoptadas para facer fronte a esta situacion.

A evolucion da situacion epidemioldxica e sanitaria na Comunidade Auténoma de Gali-
cia fai necesario, polo tanto, que as autoridades sanitarias autonédmicas mantefian deter-
minadas medidas de prevencién orientadas a conter a propagacion da infeccion e dirixidas
a facer fronte a crise sanitaria derivada da COVID-19.

v

Segundo o exposto, resulta procedente e indispensable desde o punto de vista sanitario
manter e prorrogar as medidas establecidas, non sé pola situacion epidemioldxica senén pola
necesidade de dar estabilidade aos mecanismos e regras que contribdan a controlar esta si-
tuacion epidémica tan explosiva que estamos vivindo, partindo da experiencia previa adquirida
ao abeiro das medidas adoptadas no Nadal do ano pasado, como antecedente inmediato.

Compre salientar que, en cumprimento do disposto no artigo 38.ter.4 da Lei 8/2008, do
10 de xullo, de saude de Galicia, as medidas cuxa vixencia se prorroga teran unha duracion
que se estendera ata as 00.00 horas do dia 12 de febreiro de 2022 e que, en cumprimento
dos principios de necesidade e de proporcionalidade, seran obxecto de seguimento e ava-
liacién continua, co fin de garantir a sia adecuacion a evolucion da situacién epidemiolo-
xica e sanitaria. Como consecuencia deste seguimento e avaliacién, as medidas poderan
ser prorrogadas, modificadas ou levantadas mediante orde da persoa titular da conselleria
competente en materia de sanidade.

As medidas aplicadas até este momento seguen a resultar necesarias, adecuadas e
proporcionadas para o fin perseguido, que non é outro que controlar e evitar a maior difu-
sion dunha enfermidade altamente contaxiosa respecto da cal a diferenza entre persoas
enfermas e sas resulta difusa, dada a posible asintomatoloxia ou levidade dos sintomas e
a existencia dun periodo no cal non hai indicios externos da enfermidade.

\Y

As medidas que se adoptan nesta orde tefien o seu fundamento normativo no artigo 26
da Lei 14/1986, do 25 de abril, xeral de sanidade; nos artigos 27.2 e 54 da Lei 33/2011, do
4 de outubro, xeral de saude publica, e nos artigos 34 a 38.1 da Lei 8/2008, do 10 de xullo,
de saude de Galicia.

Conforme o artigo 33 da Lei 8/2008, do 10 de xullo, a persoa titular da Conselleria de
Sanidade ten a condicion de autoridade sanitaria, polo que é competente para adoptar as
medidas de prevencion especificas para facer fronte ao risco sanitario derivado da situa-
cion epidemioldxica existente no territorio da Comunidade Auténoma de Galicia, coa urxen-
cia que a proteccién da saude publica demanda.

Na sua virtude, na condicién de autoridade sanitaria, conforme o artigo 33 da Lei 8/2008,
do 10 de xullo,

DISPONO:

Primeiro. Prorroga da eficacia das medidas previstas na Orde do 22 de outubro de
2021 pola que se establecen medidas de prevencion especificas como consecuencia da
evolucién da situacion epidemioldxica derivada da COVID-19 na Comunidade Auténoma
de Galicia e se modifica a Orde do 14 de setembro de 2021 pola que se aproba o novo Plan
de hostalaria sequra da Comunidade Auténoma de Galicia

Atendendo & evolucién da situacién epidemioldxica, prorrégase ata as 00.00 horas do
dia 12 de febreiro de 2022 a eficacia das medidas previstas na Orde do 22 de outubro de
2021 pola que se establecen medidas de prevencion especificas como consecuencia da
evolucion da situacion epidemioloxica derivada da COVID-19 na Comunidade Autdbnoma
de Galicia e se modifica a Orde do 14 de setembro de 2021 pola que se aproba o novo
Plan de hostalaria segura da Comunidade Auténoma de Galicia, na sua redaccién vixente.

Segundo. Eficacia

1. As medidas previstas nesta orde teran efectos desde as 00.00 horas do 18 de xaneiro
de 2022.

2. En cumprimento dos principios de necesidade e de proporcionalidade, as medidas cuxa
eficacia se prorroga seran obxecto de seguimento e avaliacion continua co fin de garantir a
sUa adecuacion a evoluciéon da situacion epidemioloxica e sanitaria. Como consecuencia
deste seguimento e avaliacion, as medidas poderan ser prorrogadas, modificadas ou levan-
tadas mediante orde da persoa titular da conselleria competente en materia de sanidade.

Santiago de Compostela, 13 de xaneiro de 2022

Julio Garcia Comesana
Conselleiro de Sanidade

